
Brahmakritam 05 Shiva Stotram

బ్రహ్మకృతం  ౫ శివస్తోత్రమ్

బ్రహ్మోవాచ  ।
అథాహముచ్చరన్వేదానశేషైర్వదనైః   శివమ్ ।
అస్తౌషం భక్తిసమ్పూర్ణం   కృత్వా మానసమర్చనమ్ ॥ ౧॥
నమః శివాయ మహతే సర్వలోకైకహేతవే  ।
యేన ప్రకాశ్యతే  సర్వం ధ్రియతే  సతతం నమః ॥౨॥
విశ్వవ్యాప్తమిదం తేజః ప్రకాశయతి  సన్తతమ్ ।
నేక్షన్తే త్వద్దయాహీనా  జాత్యన్ధా భాస్కరం యథా ॥ ౩॥
భూలిఙ్గమమలం  హ్యేతద్దృశ్యమధ్యాత్మచక్షుషా  ।
అన్తస్స్థం  వా బహిస్స్థం  వా త్వద్భక్తైరనుభూయతే  ॥ ౪॥
అపరిచ్ఛేద్యమాకారమన్తరాత్మనియోగినః ।
తదేతత్తవ దేవేశ జ్వలితం దర్పణో యథా ॥ ౫॥
అథవా శాఙ్కరీ శక్తిః  సత్యాఽణోరప్యణీయసీ ।
మత్తో నాన్యతరః కశ్చిద్యన్మయ్యపి విలీయతే ॥౬॥
అణుస్తే కరుణాపాత్రం  మహత్త్వం ధ్రువమశ్నుతే  ।
నాధికోఽస్తి పరస్త్వత్తో న మత్తోఽపి తదాశ్రయాత్  ॥ ౭॥
త్వయ్యర్పితం మనస్త్వతో న వియోగమపేక్షతే ।
వాచః కథం ప్రవృత్తిః   స్యాత్తవ వైభవకీర్త్తనే  ॥౬॥
స్వయమీశ మహాదేవ ప్రసీద  భువనాధిక ।
ఆదిశ ప్రయతం  భక్తమపేక్షితనియుక్తిషు ॥౯॥
ఇదం విజ్ఞాప్య  వినయాన్నమస్కృత్వా పునఃపునః ।
ప్రాఞ్జలిర్దేవదేవేశం    న్యషీదం సవిధే విభో ॥ ౩.౧.౨.౧౦॥
ఇతి శ్రీస్కన్దపురాణే   మాహేశ్వరఖణ్డే ,అరుణాచలమాహాత్మ్యే,పూర్వార్ధే ,

ద్వితీయాధ్యాయాన్తర్గతం  బ్రహ్మకృతం  శివస్తోత్రం  సమాప్తమ్ ।

బ్రహ్మకృతం  ౫ శివస్తోత్రమ్

స్కన్దపురాణ  ।మాహేశ్వరఖణ్డ । అరుణాఖణ్డ ।పూర్వఖణ్డ । అధ్యాయ ౨/౧-౧౦॥

